KANCERI | GJIRIT
Cfaré éshté kanceri i gjirit

Kanceri i gjirit éshté njé sémundje ku gelizat e gjirit rriten jashté kontrollit. Kanceri i gjirit
mund té fillojé né pjesé té ndryshme té gjirit dhe mund té pérhapet jashté tij népérmjet enéve
té gjakut dhe enéve limfatike; pra, duke dhéné metastaza. Té dy sekset, si graté ashtu edhe
burrat mund té preken nga kanceri i gjirit, edhe pse ky kancer éshté shumé mé i zakonshém te
graté.

Disa gra jané né rrezik mé té larté pér kancerin e gjirit sesa disa té tjera pér shkak té historisé
sé tyre mjekésore, personale, familjare ose pér shkak té ndryshimeve té caktuara gjenetike.

Sai pérhapur éshté kanceri i gjirit

Bazuar né té dhénat e Agjencisé Ndérkombétare mbi Kérkimet mbi Kancerin né Boté
(GLOBOCAN), e cila pérllogarit njé vlerésim té situatés reale pér ¢do vend, kanceri i gjirit
ka incidencén mé té larté ndér llojet e kancerit gé prekin graté kudo né boté. Pjesa mé e
madhe e vdekjeve nga kanceri i gjirit ndodh né vendet me té ardhura té uléta e mesatare, ku
shumica e grave me kancer gjiri diagnostikohen né faza té vonshme.

Cilat gra jané té rrezikura pér kancerin e gjirit

Kanceri i gjirit prek té gjitha graté, por rreziku rritet me rritjen e moshés. Pérgjithésisht
preken moshat mbi 50 vjeg, por kanceri i gjirit mund té shfaget edhe né mosha fare té reja.

Studimet kané treguar se rreziku pér kancerin e gjirit éshté rezultat i njé kombinimi faktorésh.
Disa nga faktorét e rrezikut pérfshijné:

»  Mosha - rreziku rritet me rritjen e moshés; por nga kanceri i gjirit preken dhe moshat
ereja

«  Ndryshimet né disa gjene - deri 10% e kancereve té gjirit jané si rezultat i njé defekti
gjenetik. Graté gé kané trashéguar kéto ndryshime gjenetike jané né rrezik té larté
edhe pér kancer té vezoreve.

«  Fillimin e hershém té menstruacioneve - femrat gé u fillojné menstruacionet para
moshés 12 vjec, jané té ekspozuara ndaj hormoneve pér njé periudhé mé té gjaté
kohore, duke rritur rrezikun pér kancer gjiri.

»  Fillimin e menopauzés pas moshés 55 vjeg - ashtu si fillimi i hershém i
menstruacioneve, edhe menopauza e vonshme rrit ekspozimin e femrés ndaj
hormoneve pér njé periudhé mé té gjaté kohore, duke rritur késhtu rrezikun pér
kancerin e gjirit.

«  Shtatzénité né moshé té madhe ose moslindjen e fémijéve.

*  Mungesén e aktivitetit fizik.

«  Té genit mbipeshé apo obeze pas menopauzés.

. Indi i gjirit i ngjeshur/i dendur

»  Historité personale me kancer gjiri - femrat qé kané pasur kancer gjiri kané mé
shumé gjasa pér t’u prekur pérséri nga kanceri 1 gjirit.



«  Historité familjare me kancer gjiri - rreziku i njé gruaje pér kancer gjiri éshté mé i
larté nése ka patur nénén, motrén, vajzén (té aférm té shkallés sé paré) me kancer
gjiri.

»  Alkoolpirjen dhe pirjen e duhanit

»  Nése njé grua ka faktoré rreziku pér kancer gjiri, ajo duhet té flasé me mjekun lidhur
me ményrat gé mund té ulin rrezikun, si dhe kontrollet gé duhen béré.

Cilat jané shenjat e kancerit né gji

Njeréz té ndryshém kané shenja té ndryshme té kancerit té gjirit. Por, disa té tjeré nuk kané
shenja fare dhe mund ta konstatojné kancerin e gjirit vetém pas njé mamografie rutiné.

Disa shenja qé mund té jené tregues té kancerit té gjirit jané:

*  Njé gjéndér apo njé kokérr né gji ose nén sqetull. Shumé faktoré mund té shkaktojné
gjéndra né gjoks duke pérfshiré edhe kancerin, por jo ¢do gjéndér né gji éshté
kancer.

«  Trashje ose énjtje e njé pjese té gjirit.

«  Ndryshime té lékurés sé gjirit - skugje, plagé apo démtime té tjera té lékurés sé gjirit.

«  Skugje, carje apo trashje e I1ékurés pérreth thithit té gjirit, gropézim i thithit té gjirit.

*  Rrjedhje nga gjiri pérvec quméshtit té gjirit, duke pérfshiré edhe gjakun.

»  Cdo ndryshim né madhésiné apo formén e gjirit.

»  Dhimbje né gji.

»  Fryrje apo énjtje e krahut nga njéra ané - disa heré kanceri i gjirit mund té pérhapet
edhe né gjéndrat limfatike nén krah dhe té shkaktojé fryrje apo énjtje té tij. Prandaj,
gjéndrat limfatike té énjtura duhen konsideruar njé shenjé e mundshme e kancerit té
gjirit.

*  Cdo ndryshim tjetér i pazakonté né gji.

Ndryshimet né gji jo detyrimisht do té thoné se njé femér ka kancer gjiri. Megjithaté, nése njé
femér ka simptomat e mésipérme duhet té shkojé menjéheré te mjeku té kontrollohet.

Si zbulohet kanceri i gjirit
Ekzistojné disa ményra kontrolli pér gjirin si:

1. Vetékontrolli mujor i gjirit

2. Ekzaminimi Kklinik i gjirit nga njé personel shéndetésor
3. Mamografia

4. Eko e gjirit

1. Vetékontrolli mujor i gjirit

Vetékontrolli mujor i gjirit éshté njé veprim shumé i thjeshté gé cdo femér mund ta béjé pa
shumé mundim; me lévizje rrotulluese me doré kontrollohen me radhé gjinjté, deri né pjesén
e sipérme té kraharorit dhe sgetullat. VVetékontrolli i gjirit rekomandohet té béhet 1 heré né
muaj gé nga mosha 20 vjec¢. Periudha mé e pérshtatshme éshté disa dité mbas



menstruacioneve. Mjaft raste té kancerit té gjirit jané zbuluar nga veté graté. Njé femér duhet
ta kthejé né zakon kontrollin mujor té gjirit.

2. Ekzaminimi Klinik i gjirit
Ekzaminim Klinik i gjirit &shté njé kontroll i gjirit i kryer nga njé personel mjekésor i trajnuar,

i cili mund té kapé kancerin né stade té hershme. Ekzaminim klinik i gjinjve rekomandohet té
béhet 1 heré né vit ose sé paku ¢do 2 vjet.

3. Mamografia

Mamografia kap kancerin e gjirit né faza shumé té hershme. Mamografia mund té kryhet né
¢do kohé, por do té ishte mé e pérshtatshme qé té zgjidhej momenti kur gjinjté nuk jané té
fryré apo té dhimbshém, si p.sh. 3-4 dité mbas menstruacioneve. Nuk duhet ndonjé
parapérgatitje e vecanté pér té béré mamografiné. Kur graté shkojné pér mamografi, éshté
miré té veshin bluza me fund ose pantallon, né ményré gé té lehtésojné procedurat e
ekzaminimit té gjirit.

Rezultati i mamografisé zakonisht merret mbas disa javésh. Pér graté qé kané kryer

mamografi mé paré, késhillohet té kené filmat e tyre me vete pér t’i lejuar mjekut t& b&jé
krahasimin.

Nése mamografia éshté normale, duhet vazhduar bérja e saj sipas intervaleve kohore té
rekomanduara. Kanceri i gjirit mund té shfaget né ¢cdo kohé, madje edhe nga njé mamografi
tek tjetra, prandaj mamografia duhet béré né ményré té vazhdueshme dhe jo vetém njé heré.

Nése mamografia éshté e parregullt nuk do té thoté gjithmoné se ka kancer. Pér kété duhet té
béhen teste shtesé dhe kontrolli nga njé specialist i gjirit apo njé kirurg. Kjo nuk do té thoté
gé ju keni kancer ose keni nevojé pér Kirurgji. Bisedoni me mjekun pér té mésuar se cila
metodé kontrolli éshté mé e drejté pér ju, dhe kur duhet ta béni até.

4. EKO e gjirit

EKO rekomandohet pér ato femra q€ kané gji t€ dendur, kan€ démtim q€ nuk interpretohet
qarté me ané t&€ mamografisé, kané mbushje té gjirit me silikon dhe vetém pak ind mund té
pérfshihet né mamografi, si dhe ato qé nuk mund t€ ekspozohen ndaj rrezeve X (shtatzéna).

Rekomandime mbi moshén, rrezikun dhe shpeshtésiné e depistimit pér kancerin e gjirit

1. Graté gé nuk kané asnjé faktor rreziku, kané njé rrezik mesatar pér té zhvilluar kancer
gjiri. Atyre u rekomandohet:

Nése jané 20-40 vjec

»  Ekzaminim klinik i gjirit te personeli mjekésor ¢do tre vjet
«  Vetékontroll mujor i gjirit

Nése jané 40-50 vje¢



«  Ekzaminim klinik te personeli mjekésor ¢do vit
«  Vetékontroll mujor i gjirit

Nése jané 50-70 vjec.

«  Mamografi ¢do 2 vjet
«  Ekzaminim klinik te personeli mjekésor c¢do vit
«  Vetékontroll mujor i gjirit

2. Graté gé kané disa faktoré rreziku (si histori familjare apo personale, probleme
beninje té gjirit, fillim té hershém e mbarim té vonshém té menstruacioneve,
moslindje ose lindje mbi moshén 30 vjec, obezitet, ind gjiri té ngjeshur dhe ekspozim
ndaj rrezatimit terapeutik) kané njé rrezik mé té larté se mesatarja pér kancer gjiri.

Atyre u rekomandohet:

»  Ekzaminim klinik i gjirit te personeli mjekésor ¢do vit

«  Konsulté me specialistin e gjirit

«  Mamografi (dhe EKO nése éshté e nevojshme) ¢do vit nga mosha 40 vjeg
»  Vetékontroll mujor i gjirit

3. Grave gé kané faktoré gjenetiké (jané bartése té difektit BRCAL apo BRCA 2), kancer
gjiri te njé familjar mashkull, kancer gjiri dhe kancer vezoresh né té njéjtin person, né
dy ose mé shumé familjaré té ngushté u rekomandohet:

Ekzaminim Klinik i gjirit cdo gjashté muaj

Mamografi dhe/ose rezonancé magnetike ¢do vit nga mosha 25 vjeg

Konsulté me specialistin e gjirit dhe specialistin gjenetik

Si trajtohet kanceri i gjirit

Kanceri i gjirit éshté ndér llojet e kancerit pothuajse térésisht i trajtueshém. Kanceri i gjirit
trajtohet né disa ményra si: ndérhyrjet Kirurgjike, kimioterapia, terapia hormonale, terapia me
rrezatim. Ményra e trajtimit varet nga lloji i kancerit té gjirit dhe se sa éshté i pérhapur ai.
Njerézve me kancer té gjirit shpesh u duhet té marrin mé shumé se njé lloj té trajtimi.

Fatmirésisht, pothuajse té gjitha ményrat e trajtimit bashkékohor ofrohen edhe né Shqipéri.
Sé fundi kané hyré edhe preparate té cilat rrisin jetégjatésiné pér pacientét né faza té
avancuara. Trajtimet e reja vonojné progresin e sémundjes shumé mé miré se preparatet e
deritanishme, duke ofruar njé mundési té re pér pacientét.

Cfaré éshté kujdesi paliativ



Kujdes paliativ éshté trajtimi gjithépérfshirés pér personat té cilét vuajné nga sémundje gé
jané kércénuese pér jetén (si kanceri i gjirit né kété rast). Kujdesi paliativ trajton vuajtjen
fizike nga sémundja, si dhe ¢éshtjet qé lidhen me té drejtén njerézore pér té patur njé fund sa
mé cilésor té jetés né té gjitha aspektet si fizike, sociale, psikologjike e shpirtérore. Kujdesi
paliativ nuk kufizohet vetém né kujdesin ndaj té sémurit por edhe né nevojat e familjaréve.

Né Shqipéri ekzistojné shérbime té kujdesit paliativ publik dhe jopublik gé u shérbejné té
sémuréve né shtépi né faza té avancuara me kancer gjiri. Kéto shérbime jané té pajisura me
staf multidisiplinar té trajnuar pér té ofruar shérbim cilésor.



